REPUBLIKA E KOSOVES / REPUBLIKA KOSOVA

ADGJA .nr.1/2024

GJYKATAE APELIT E KOSOVES NE PRISHTINE, Kryetari i Gjykatés Valon Totaj,
duke vendosur pérkitazi me ankesén disiplinore té parashtruar nga av.N.E., nga P...., ndaj gjyqtarit
té Gjykatés sé Apelit té Kosovés, K.P., lidhur me vendosjen né léndén Ac.nr.2372/21, té Gjykatés
sé Apelit né Kosové, né kuptim té nenit 9, paragrafi 1.1 dhe 6 té Ligjit pér Pérgjegjésiné Disiplinore
té Gjyqgtaréve dhe Prokuroréve, me datén 31.01.2024, mori kété:

AKTVENDIM

REFUZOHET si e pabazuar ankesa disiplinore e parashtruar nga av.N.E., nga P....., ndaj
gjyqtarit té Gjykatés sé Apelit t¢ Kosovés, K.P., lidhur me vendosjen né léndén.Ac.nr.2372/21, té
Gjykatés sé Apelit né Kosove.

Arsyetim

Me datén 16.01.2024, nga Késhilli Gjygésor i Kosovés (KGJK), Gjykata e Apelit e
Kosovés, e ka pranuar ankesén e av.N.E., nga P..... Né ankesé i njéjti ka pretenduar se gjyqtari K.P.
pa bazé ligjore e ka aprovuar ankesén e té autorizuarit té té paditurve me ¢’rast ka refuzuar né térési
kérkesépadiné e paditésve si té pabazuar juridikisht pérkundér faktit se dy aktgjykime ishin né
favor té paditésve. Tutje ka theksuar se brenda periudhés sé paraparé ligjore kemi parashtruar
revizion kundér kétij Aktgjykimi dhe me vendimin e Gjykatés Supreme té Kosovés, Rev.nr.407/23,
té datés 29.11.2023 Iénda i éshté kthyer Gjykatés sé Apelit pér rivendosje. Nga fakti se gjyqtari i
céshtjes K.P. e ka vendosur kété ¢éshtje civile duke i injoruar dy aktgjykime té nxjerra né favor té
paditésve, té nxjerra nga Gjykata Themelore né Prizren, fugimisht dyshojmé né objektivitetin e tij
né vendosje té késaj céshtje civile.



Kryetari i Gjykatés, pas pranimit dhe vlerésimit té ankesés, me daté 29.01.2024, nga
gjyqtari i Gjykatés sé Apelit té Kosovés, né 1éndén Ac.nr..2372/21, ka kérkuar deklarim lidhur me

ankesén e parashtruar nga ankuesi av.N.E..

Gjyqtari K.P., ka dhéné deklaraté me datén 30.01.2024, ku ka theksuar se né mesin e shumé
Iéndéve né punim ka gené edhe Iénda Ac.nr.2372/2021 dhe kryetar i kolegjit kam gené uné ndérsa
si anétar té kolegjit kané gené gjyqtarét M.S dhe M.K. Tutje ka theksuar se vendosja ne kété l1éndé
dhe I&ndét tjera gjeré mé tani té gjykuara ka gené né bazé té provave té cilat kané gené né shkresat
e l1éndés dhe bazuar né bindjen e liré té gjyqtaréve, pérkatésisht anétaréve té kolegjit, ku vendimi
pér rastin konkret éshté marré unanimisht. Gjithashtu ka theksuar se nuk kam njohuri gé kjo 1éndé
éshté prishur nga Gjykata Supreme e Kosovés sepse e njéjta ende nuk éshté kthyer né Gjykatén e

Apelit, pérkatésisht né zyrén time.

Kryetari | Gjykatés sé Apelit t& Kosovés, pas shqyrtimit té shkresave té 18ndés, vlerésimit

té pretendimeve ankimore dhe deklaratés sé gjyqtarit K.P., ka gjetur se:

- ankesa e ankuesit av.N.E., éshté e pabazuar.

Kryetari i1 Gjykatés, pas shqyrtimit té ankesés sé parashtruar nga ankuesi si dhe deklaratés
sé gjyqtarit, vlerésoi se pretendimet ankimore sa i pérket ményrés sé vendosjes, jané pretendime té
pabazuara dhe té pagéndrueshme, pér faktin se gjygtarét jané té pavarur né vendimmarrje, pavarési
kjo e cila i’u éshté garantuar me Kushtetutén e Republikés sé Kosovés. Po ashtu gjyqgtarét jané té
pavarur né puné e tyre, vendosin sipas ligjit dne vendimet merren né bazé té provave gé shgyrtohen
dhe verifikohen né shqyrtim kryesor. Sipas vlerésimit té kryetarit, pavarésia individuale, éshté
pavarésia e gjyqgtaréve né kryerjen e funksionit té tyre gjygésor, gé nénkupton se gjyqgtarét duhet té

jené meritor, objektiv, neutral dhe té liruar nga ¢do ndjenjé e ndikimit kur ushtrojné funksionin e

tyre gjygésor.

Lidhur me pavarésiné né vendimmarrje nuk duhet té keté asnjé ndérhyrje té pavend apo té
pajustifikuar né procesin gjyqésor dhe nuk duhet g€ vendimet gjyqésore té€ gjykatave t’i
nénshtrohen ndryshimit. Né rastin konkret Kryetari i Gjykatés nuk ka kompetencé qé té ndryshojé

vendimet gjyqgésore té nxjerra nga gjyqtari apo kolegji i gjyqtaréve dhe se pala e pakénaqur ndaj



aktgjykimit té Gjykatés sé Apelit nése vleréson se vendimi éshté marré né kundérshtim me
dispozitat kushtetuese, i njéjti eventualisht mund té parashtrojé kérkesé pér vlerésim té
kushtetutshmérisé né Gjykatén Kushtetuese té Republikés sé Kosovés, ndérsa nése vleréson se ka

baza té tjera ankimore, atéher€ i njéjti eventualisht mund t’1 drejtohet Gjykatés Supreme.

Kryetari i Gjykatés vlerésoi, se né rrethanat aktuale té ¢éshtjes nuk ka bazé pér té hapur njé
hetim disiplinor lidhur me vendosjen e ¢éshtjes sé parashtruesit té ankesés, megé me prova té

shqyrtuara nuk éshté vértetuar se gjyqtari K.P. ka béré shkelje té Kodit té Etikés.

Ndérkag, pér punén profesionale té gjyqgtarit apo kolegjit, kompetent pér vlerésim
profesional éshté Komisioni pér Vlerésimin e Performancés sé Gjyqtaréve i cili vepron né kuadér

té Keéshillit Gjygésor té Republikés sé Kosovés, ku i njéjti bén vlerésimin e performancés pér

gjyqtarét.

Nga sa u tha me larté u vendos si né dispozitiv té kétij aktvendimi né kuptim té nenit né
kuptim té nenit 9, paragrafi 1, pika 1.1. té Ligjit pér Pérgjegjésiné Disiplinore té Gjyqgtareve dhe

Prokuroréve.

GJYKATA E APELIT E KOSOVES NE PRISHTINE
ADGJA.Nr.1/2024, me daté 31.01.2024

Kryetari i Gjykatés
Valon Totaj

Vendimi t’i dorézohet:
-Parashtruesit té ankesés,
-Gjyqtarit K.P.

-Késhillit Gjygésor té Kosovés dhe

-Njé kopje né shkresa té léndés,



